
ᐅᖃᖅᑎ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᑐᓴᖅᑎᑦᑎᕗᖅ ᓴᖅᑭᑕᐅᓂᖏᑦ ᐃᒻᒥᒃᑰᖅᑐᑦ ᖃᐅᔨᓴᖅᑎᑦ ᑲᑎᒪᔨᑦ  

 
ᐃᖃᓗᐃᑦ, ᓄᓇᕗᑦ (ᒪᑦᓯ 27, 2009) – ᐅᖃᖅᑎ ᒪᓕᒐᓕᐅᕐᕕᖕᒥ ᔭᐃᒥᓯ ᐋᕆᐊᒃ ᐅᑉᓗᒥ ᖃᐅᔨᑎᑦᓯᕗᖅ 
ᐃᒻᒥᒃᑯᑦ ᐊᐅᓚᓂᖃᕐᓂᐊᖅᑐᓂᒃ ᑲᑎᒪᔨᐊᓛᓂᒃ ᓴᕿᑦᑐᖃᕐᓂᐊᕐᓂᖓᓂᒃ ᕿᒥᕐᕈᔨᐅᓂᐊᖅᑐᓂᒃ ᐃᑲᔫᑕᐅᕙᒃᑐᑦ, 
ᐊᑐᖅᑕᐅᒃᔪᓪᓗ ᑮᓇᐅᔭᑦ ᕿᒥᕐᕈᔭᐅᖁᑉᓗᒋᑦ, ᓴᑐᖅᓯᔾᔪᑎᒃᓴᐃᑦ ᐊᓯᐅᔨᔭᐅᓯᒪᔪᓄᑦ ᐃᑲᔫᑎᒃᓴᖏᓐᓄᓪᓗ. 
 
ᑖᑉᑯᐊ ᑲᑎᒪᔨᑦ ᑎᓕᔭᐅᓯᒪᔾᔪᑎᖃᕐᒪᑕ ᐆᒥᖓ ᑐᓐᖓᑎᖃᖅᖢᑎᒃ ᒪᓕᒐᓕᐅᖅᑎᑦ ᐊᐅᓚᑦᓯᔨᓪᓗ ᑲᑎᒪᔨᖏᑕ 
ᐱᖁᔭᕐᔪᐊᖓᓐᓂᒃ ᓇᓗᓇᐃᒃᑯᑕᓕᒃ 37-ᒥᒃ, ᑖᒻᓇ ᐊᖏᖅᑕᐅᓚᐅᖅᓯᒪᖕᒪᑦ 2002-ᒥ. ᑖᒻᓇ ᓯᕗᓪᓕᖅᐸᐅᖕᒪᑦ 
ᐋᕿᒃᑕᐅᓚᐅᖅᑎᓪᓗᒋᑦ ᑲᒥᓴᓐᖑᓂᕋᖅᑕᐅᔪᑦ ᓄᓇᕗᑦᒥ.  
 
ᐊᒥᓱᑦ ᑲᓇᑕᒥ ᑕᐃᒪᓐᓇᐃᑦᑐᓂᒃ ᐋᕿᒃᓯᕙᖕᒪᑕ ᕿᒥᕐᕈᔨᐅᓂᐊᒻᑐᓂᒃ ᑲᑎᒪᔨᖁᑎᖏᑦᑕ ᐃᑲᔫᓯᐊᕆᔭᒃᓴᖏᓂᒃ, 
“ᐅᖃᖅᐳᖅ ᐅᖃᖅᑎ ᐋᕆᐊᒃ” ᑖᒻᓇ ᐊᑐᖅᑕᐅᓂᐊᖅᑐᖅ ᓇᓗᓇᐃᔭᐃᖕᒪᑦ ᐊᑐᖅᑕᐅᕙᒃᖢᓂᓗ. 
 
ᐅᑯᐊᖑᔪᑦ ᓇᖕᒥᓂᖅ ᐊᐅᓚᔪᑦ ᑲᑎᒪᔨᐅᔪᑦ: 
 
ᐲᑕ ᕿᓚᕙᖅ ᐸᖕᓂᖅᑑᕐᒥᐅᑕᖅ (ᐃᒃᓯᕙᐅᑕᖅ); 
ᕋᐃᔭᓐ ᓴᐃᓐᔮᓐ ᐊᕐᕕᐊᕐᒥᐅᑕᖅ, ᐊᒻᒪ 
ᑯᕆᔅ ᕕᔅ ᐃᖃᓗᐃᑦ ᐱᖓᖕᓇᖓᓄᑦ. 
 
ᑖᑉᑯᐊ ᑲᑎᒪᔨᑦ ᖃᐃᖁᔨᓯᒪᔪᒫᖅᐳᑦ ᐱᔪᒪᔪᓂᒃ ᑭᓇᒃᑯᑐᐃᓐᓇᐃᑦ ᐃᓚᐅᔪᒪᓐᓂᖅᐸᑕ ᐊᒻᒪᓗ ᐊᒻᒪᓗ 
ᐃᓚᐅᔪᖕᓇᕆᑉᓗᑎᒃ ᑎᑎᖃᑎᒍᑦ ᖃᐅᔨᑎᑦᓯᔪᖕᓇᖅᐳᑦ. ᑕᐃᒪ ᐃᓱᒪᓕᐊᕆᔭᐅᔪᑦ ᑕᑯᔭᐅᔪᒃᓴᐅᓂᐊᖅᐳᑦ 
ᒪᓕᒐᓕᐅᖅᑎᑦ ᑲᑎᒪᓕᖅᐸᑕ.  
 
“ᑖᒃᑯᐊ ᐃᒻᒥᒃᑰᖅᑐᑦ ᖃᐅᔨᓴᖅᑎᑦ ᑲᑎᒪᔨᖃᖅᐳᑦ ᐱᓕᕆᓕᒪᓪᓗᑎᒃ ᐱᔅᓇᓯᖃᕐᓂᕐᒥᒃ ᐊᒻᒪ ᑕᖅᑲᒃᑯᓄᖓ 
ᐱᔨᑦᓯᓕᒪᓪᓗᑎᒃ,” ᑕᐃᒪᓐᓇ ᐅᖃᓚᐅᖅᑐᖅ ᐋᕆᐊᒃ. “ᑖᒃᑯᐊ ᐱᓕᕆᓕᒪᔭᖏᑦ ᐊᔾᔨᒌᖏᑦᑐᑦ ᐊᒃᓱᐊᒃᓗ 
ᐱᕚᓪᓕᖅᑎᑦᓯᓂᐊᖅᑐᑦ ᑲᑎᒪᓂᖏᓐᓂᒃ.” 

ᔮᓐ ᑯᐊᒃ 
ᑎᑎᕋᖅᑎ ᒪᓕᒐᓕᐅᕐᕕᖕᒥ 

